
ИННОВАЦИОННЫЕ ПОДХОДЫ К ПОВЫШЕНИЮ 

КОНКУРЕНТОСПОСОБНОСТИ ПРОДУКЦИИ ДЛЯ МАЛОГО БИЗНЕСА 

 

INNOVATIVE APPROACHES TO INCREASING THE COMPETITIVENESS OF SMALL 

BUSINESS PRODUCTS 

 

Yoqubjonov Rahmonjon Rahimjon oʻgʻli 

Namangan Davlat Universiteti  

Yashil iqtisodiyot va barqaror biznes kafedrasi oʻqituvchisi 

 

Annotatsiya 

Maqolada kichik biznes subyektlari tomonidan ishlab chiqarilayotgan mahsulotlarning 

raqobatbardoshligini baholash va uni oshirishning innovatsion mexanizmlari tadqiq etilgan. Mavjud 

anʼanaviy metodlarning afzalliklari va kamchiliklari tahlil qilinib, kichik biznesning oʻziga xos 

xususiyatlaridan kelib chiqqan holda raqobatbardoshlikning integral koʻrsatkichini aniqlash usullari 

takomillashtirilgan. Maqolada mahsulot sifatini yaxshilash va tannarxni optimallashtirishda 

innovatsion yondashuvlarning oʻrni asoslab berilgan.  

Kalit soʻzlar: mahsulot raqobatbardoshligi, innovatsion yondashuv, integral koʻrsatkich, 

raqobat strategiyasi, miqdoriy tahlil. 

 

В данной статье рассматриваются вопросы повышения конкурентоспособности 

продукции, производимой малыми предприятиями, в условиях глобализации. В исследовании 

анализируется важность внедрения инновационных технологий, использования современных 

методов управления и инструментов цифрового маркетинга. 

Ключевые слова: малый бизнес, конкурентоспособность, инновационный подход, 

цифровая экономика, качество продукции, операционная эффективность, стратегическое 

управление 

 

This article examines the issues of increasing the competitiveness of products manufactured by 

small businesses in the context of globalization. The study analyzes the importance of introducing 

innovative technologies, using modern  

management methods, and digital marketing tools. 

Keywords: Small business, competitiveness, innovative approach, digital economy, product 

quality, operational efficiency, strategic management 

 

Raqobatbardoshlikni baholash muammosi bugungi kunda universal va global xususiyatga ega. 

Ayniqsa, Oʻzbekiston iqtisodiyoti globallashuvi va xalqaro bozorlarga integratsiyalashuvi sharoitida 

kichik biznes subyektlari oʻrtasida raqobat muhiti keskinlashmoqda. Shu sababli, ham nazariyada, 

ham amaliyotda kichik biznes korxonalarining raqobatbardoshligini oshirishda innovatsion 

yondashuvlarni qoʻllash va ularni kompleks hal qilish zaruriyati tobora ortib bormoqda. 

Kichik biznesda mahsulot raqobatbardoshligi — bu nafaqat bozor ulushini saqlab qolish, balki 

innovatsiyalar orqali isteʼmolchi uchun yangi qiymat (value) yaratish qobiliyatidir. Kichik 

korxonaning bozordagi barqarorligi uning mahsulotlari qanchalik texnologik yangilanganligi va 

bozor talablariga moslashuvchanligiga bogʻliq. 

Zamonaviy iqtisodiy sharoitda kichik biznes korxonalari uchun innovatsion faollik — bu 

ixtiyoriy tanlov emas, balki yashab qolishning eng muhim shartidir. Ijobiy natijalarga erishish uchun 

rahbariyat nafaqat mavjud resurslarni, balki yangi texnologiyalar va boshqaruv innovatsiyalarini joriy 

etish orqali korxonaning raqobat salohiyatini doimiy ravishda monitoring qilib borishi zarur. 

Iqtisodiyot rivojlanishining hozirgi bosqichida raqobatbardoshlikning yuqori darajasiga 

erishish kichik biznes subyektlarining strategik maqsadi hisoblanadi. Bozor sharoitida kichik 

korxonalar uchun raqobatbardoshlikni oshirish muammosi oʻziga xos ahamiyat kasb etadi, chunki bu 

jarayonga nafaqat boshqaruv sifati, balki mahsulotning innovatsionlik darajasi — yaʼni uning 

raqobatchilardan texnologik va funksional jihatdan ustunligi bevosita taʼsir koʻrsatadi. 

Kichik biznes mahsulotlari raqobatbardoshligini baholash usullarini quyidagi mezonlar 

boʻyicha tasniflash maqsadga muvofiq: 

- kichik korxonaning bozordagi innovatsion mavqeyi; 

- mahsulotning hayotiylik sikli va yangilanish darajasi; 

- raqobatbardoshlik koʻrsatkichlarini hisoblashning soddalashtirilgan mexanizmlari; 

- innovatsiyalarni joriy etish natijasida kutilayotgan prognozlar; 

- vaznli koeffitsiyentlar (mahsulot sifati, narxi va innovatsion jozibadorligi). 

Kichik biznesda eng real va samarali metod — bu integral raqobatbardoshlik koʻrsatkichidir. 

Bu koʻrsatkich mahsulotning birlik alohida xususiyatlari va guruhiy mezonlarini umumlashtirgan 

holda, korxonaning bozordagi aniq va obyektiv pozitsiyasini koʻrsatib beradi. 

Kichik biznes subyektlari uchun ushbu resurs yondashuvi boʻyicha baholash 3 bosqichda 

amalga oshiriladi: 

I bosqich: Birlik koʻrsatkichlarni (masalan, mahsulotning texnik parametrlari, innovatsiya 

xarajatlari) hisoblash. 

II bosqich: Guruhiy koʻrsatkichlarni (iqtisodiy, texnik, marketing guruhlari) shakllantirish. 

III bosqich: Kichik biznes korxonasi mahsulotining integral raqobatbardoshlik koʻrsatkichini 

aniqlash. 

Resurs metodi kichik biznes korxonalarida bir necha yillik maʼlumotlar mavjud boʻlgan 

taqdirda, mahsulot raqobatbardoshligi dinamikasini kuzatish imkonini beradi. Shuningdek, 

tarmoqdagi boshqa subyektlar toʻgʻrisida yetarli axborot toʻplangan holda, reyting baholash orqali 

korxonaning raqobatchilarga nisbatan bozordagi oʻrnini aniqlash mumkin. 

Biroq, kichik biznes sharoitida ushbu metod maʼlum cheklovlarga ega. Birinchidan, kichik 

korxonalarda koʻpincha tizimli statistik maʼlumotlar bazasi shakllanmagan boʻladi. Ikkinchidan, 

oʻzgaruvchan bozor konyunkturasi va isteʼmolchilarning innovatsion mahsulotlarga boʻlgan talabi 

tez oʻzgarishi sharoitida birlik koʻrsatkichlarni oʻzaro taqqoslash metodologik murakkablik 

tugʻdiradi. Ushbu koʻrsatkichlarni nisbiy miqdorlarga oʻtkazish yakuniy baholashdagi subyektivlikni 

kamaytirishga xizmat qiladi. 

Omillarni baholash metodi boʻyicha kichik biznes mahsulotlari raqobatbardoshligini 

hisoblashda marketing kompleksining (4P – Product, Price, Place, Promotion) innovatsion 

elementlariga alohida eʼtibor qaratiladi: 

Mahsulot (Product): Innovatsion xususiyatlar, oʻram dizayni va ekologik xavfsizlik. 

Narx (Price): Innovatsion tannarxni optimallashtirish va moslashuvchan narx strategiyalari. 

Yetkazib berish (Place): Elektron tijorat kanallari va logistika innovatsiyalari. 

Ilgari surish (Promotion): Raqamli marketing kommunikatsiyalari va targetlagan reklama. 

Kichik biznes subyektlarini raqobat kurashidagi oʻrniga koʻra guruhlashda Belousov 

matritsasidan foydalanish maqsadga muvofiqdir. Bu metod kichik korxonalarni ularning innovatsion 

salohiyati va bozordagi ulushiga qarab kategoriyalarga ajratish imkonini beradi. 

Bugungi kunda kichik biznes subyektlarining raqobatbardoshligini baholashga doir mavjud 

metodlarni tahlil qilib, "ideal" va universal metodologiya mavjud emas, degan xulosaga kelish 

mumkin. Kichik korxonalar uchun anʼanaviy metodlarning aksariyati maʼlumotlar yetishmasligi yoki 

hisob-kitoblarning murakkabligi sababli amaliy qoʻllashda qiyinchilik tugʻdiradi. Biroq, mavjud 

metodlarning xilma-xilligi har bir kichik korxona uchun uning innovatsion strategiyasiga mos 

keladigan eng samarali va sodda usulni tanlash imkonini beradi. 

Matritsa usuli. Ushbu usul kichik korxonaning innovatsion mahsuloti hayotiy siklini hisobga 

olgan holda tahlil qilishga asoslanadi. Matritsaning gorizontal oʻqi boʻyicha mahsulot sotish 

hajmining oʻsishi, vertikal oʻqi boʻyicha esa bozor ulushi joylashtiriladi. Innovatsion mahsulotning 

bozordagi oʻrnini aniq vizuallashtirish imkonini beradi. Kichik biznes uchun kamchiligi, bozor 

ulushini egallash sabablarini (masalan, innovatsiya faktori yoki narx dempingi) chuqur tahlil qila 

olmaydi va ishonchli statistik maʼlumotlar uchun qoʻshimcha xarajatlarni talab qiladi. 

Mahsulot raqobatbardoshligiga yoʻnaltirilgan yondashuv. Kichik biznesda korxonaning 

muvaffaqiyati bevosita mahsulotning isteʼmolchi tomonidan talab qilinishiga bogʻliq. Bu yondashuv 

innovatsion mahsulotning "sifat/narx" nisbatini optimallashtirishni nazarda tutadi. Har bir mahsulot 

turi boʻyicha sotish hajmi va innovatsion jozibadorlik koeffitsiyenti aniqlanadi. Tadqiqot markazida 

aynan mahsulot (tovar) turishi, bu kichik biznesning asosiy drayveridir. 

Samarali raqobat nazariyasi. Yondashuviga koʻra, raqobatbardosh kichik korxona — bu uning 

barcha boʻlinmalari (ishlab chiqarish, marketing, moliya) innovatsion mexanizm kabi 

muvofiqlashgan holda ishlaydigan tizimdir. Korxonaning mavjud innovatsion resurslari (patentlar, 

malakali kadrlar, yangi texnologiyalar) ball tizimida baholanadi. Korxona faoliyatini ichki resurslar 

nuqtai nazaridan har tomonlama qamrab oladi. 

Kompleks va potensial raqobatbardoshlik metodi. Kichik biznes uchun eng istiqbolli 

yondashuv — bu nafaqat hozirgi holatni, balki innovatsion potensialni (kelajakdagi imkoniyatlarni) 

baholashdir. Joriy raqobatbardoshlik mahsulot koʻrsatkichlari orqali, potensial raqobatbardoshlik esa 

korxonaning yangi innovatsiyalarni oʻzlashtirish qobiliyati orqali aniqlanadi. Ushbu kompleks 

yondashuv kichik korxonaga uzoq muddatli strategik rejalashtirish va bozorning kelajakdagi 

oʻzgarishlariga tayyor turish imkonini beradi. 

SWOT-tahlili: Kichik biznesda innovatsion strategiya asosi. SWOT-tahlili iqtisodiy amaliyotda 

kichik biznes subyektlarining raqobatbardoshligini baholash va innovatsion rivojlanish strategiyasini 

belgilashda eng samarali usullardan biri hisoblanadi. Ushbu metod nafaqat korxonaning joriy holatini 

aks ettiradi, balki mahsulot raqobatbardoshligini oshirish uchun zarur boʻlgan aniq innovatsion 

harakatlar rejasini shakllantirishga yordam beradi. 

Kichik biznesda ichki (Kuchli va Zaif) hamda tashqi (Imkoniyatlar va Tahdidlar) omillar tahlili 

korxonaning innovatsion moslashuvchanligini koʻrsatadi. Muhim jihati shundaki, kichik biznesning 

moslashuvchanligi tufayli, innovatsiyalarni oʻz vaqtida joriy etish orqali zaif tomonlarni qisqa 

muddatda kuchli tomonlarga aylantirish imkoniyati yuqori boʻladi. 

 

1-jadval. Kichik biznes mahsulotlari raqobatbardoshligini oshirishda SWOT-tahlili 

Kuchli tomonlar (Strengths) Zaif tomonlar (Weaknesses) 

1. Innovatsion dizayn va funksionallik. 1. Katta hajmdagi ilmiy-tadqiqot xarajatlarini 

qoplay olmaslik. 

2. Qarorlarni tez qabul qilish va yangiliklarni 

joriy etish. 

2. Zamonaviy dasturiy taʼminot va 

avtomatlashtirishning past darajasi. 

3. Isteʼmolchi talabiga koʻra mahsulotni tezkor 

innovatsiya qilish. 

3. Bozorda yangi innovatsion mahsulotga 

ishonchning shakllanmaganligi. 

4. Yangi texnologiyalarni oʻzlashtirishga 

tayyor jamoa. 

4. Innovatsion mahsulotning maqsadli 

auditoriyasini aniq bilmaslik. 

Imkoniyatlar (Opportunities) Tahdidlar (Threats) 

1. Imtiyozli kreditlar va grantlar. 1. Agressiv narx siyosati va bozor ulushini 

tortib olish. 

2. E-tijorat va ijtimoiy tarmoqlar orqali 

mahsulotni ilgari surish. 

2. Innovatsiyaning hayotiy sikli qisqaligi. 

3. Eksport imkoniyatlari va ekologik 

mahsulotlarga oʻsish surʼati. 

3. Xomashyo narxlarining oʻzgarishi va xarid 

qobiliyatining pasayishi. 

4. Boshqa korxonalar bilan innovatsion 

klasterlarda birlashish. 

4. Xalqaro sertifikatlash (ISO va h.k.) talablari. 

Kichik biznes uchun SWOT-tahlili shunchaki holatni qayd etish emas, balki innovatsion 

oʻzgarishlar drayverini aniqlash vositasidir. Masalan, zaif tomon sifatida koʻrsatilgan moliyaviy 

cheklovlarni imkoniyat boʻlimidagi davlat subsidiyalari yoki venchur investitsiyalar hisobiga’kuchli 

tomonga aylantirish strategik vazifa qilib belgilanishi lozim. 

Tahlil qilingan metodlarning hech biri boshqalaridan mutlaq ustunlikka ega emas, chunki 

ularning har biri muayyan afzalliklar bilan bir qatorda, kichik biznesning resurs cheklovlari va bozor 

dinamikasi bilan bogʻliq qator kamchiliklarga ham egadir. Shuning uchun, raqobatbardoshlikni 

baholash metodini tanlashda kichik korxonaning innovatsion ehtiyojlari, mahsulotning texnologik 

murakkabligi va rahbariyatning strategik maqsadlarini inobatga olish lozim. Kichik biznes 

subyektlarining raqobatbardoshligini mutlaq aniqlikda belgilovchi yagona "universal" yondashuv 

mavjud emasligi tadqiqotda innovatsion-kompleks tahlilni talab etadi. 

Kichik biznes subyekti yoki uning mahsuloti raqobatbardoshligi nisbiy koʻrsatkich boʻlib, uni 

faqat raqobatchi firmalarning analogik (oʻxshash) obyektlari bilan taqqoslagandagina aniq baholash 

mumkin. Yuqorida koʻrib chiqilgan barcha yondashuvlar — xoh u resurs metodi, xoh innovatsion-

matritsa usuli boʻlsin — aynan mana shu qiyosiy tamoyil asosida ishlaydi. Tanlangan koʻrsatkichlar 

tizimiga (narx, sifat, innovatsionlik darajasi) qarab, yakuniy baholash natijalari sezilarli darajada farq 

qilishi mumkin. 

Barcha kichik korxonalarga birdek mos keladigan yagona metodikani yaratish imkonsizligini 

inobatga olgan holda, kichik biznesda raqobatbardoshlikni baholashning quyidagi umumiy 

tamoyillarini shakllantirish maqsadga muvofiq. 

Baholash mezonlariga mahsulotning yangilanish darajasi va uning bozorga 

moslashuvchanligini kiritish, Bozor konyunkturasi oʻzgarganda baholash indikatorlarini tezkor 

yangilash imkoniyatini yaratish, ichki statistik hisobotlarni tashqi marketing tahlillari va raqamli 

monitoring (Big Data) natijalari bilan uygʻunlashtirish, hisob-kitob mexanizmlari kichik biznes 

menejerlari uchun tushunarli boʻlishi va tezkor strategik qarorlar qabul qilishga xizmat qilishi. 

Kichik biznes mahsulotlari raqobatbardoshligini oshirishda nafaqat mavjud holatni qayd etish, 

balki potensial innovatsion imkoniyatlarni yuzaga chiqaruvchi moslashuvchan metodologik bazani 

yaratish korxonaning uzoq muddatli barqarorligini taʼminlashning bosh omilidir. 

Annotatsiya 

Maqolada orqali korxonaning moslashuvchan rivojlanishini taʼminlash maqsadida risklarni 

baholashning nazariy-metodologik xususiyatlarini koʻrib chiqishga urinish qilingan. Risk darajasini 

baholashning yangi integral yondashuvi taklif etilgan boʻlib, ushbu usul miqdoriy tahlil usullarini, 

normativ usul, ekspert baholash usuli va statistik usulni kompleks qoʻllashga asoslanadi. Usul 

korxona faoliyatining asosiy koʻrsatkichlari dinamikasini tahlil qilish orqali korxonadagi risklik 

vaziyatni aniqlash va statistik usul yordamida korxonada yuzaga kelgan risklik vaziyatni tezkor 

baholash imkonini beradi. 

Kalit soʻzlar: miqdoriy tahlil, normativ, ekspert baholash, statistik usul, integral koʻrsatkich, 

baholash; moslashuvchan rivojlanish; risklar. 

 

В статье рассматриваются теоретические и методологические особенности оценки 

рисков в целях обеспечения гибкого развития предприятия. Предлагается новый комплексный 

подход к оценке уровня риска, основанный на интегрированном использовании методов 

количественного анализа, нормативных методов, методов экспертной оценки и 

статистических методов. Метод позволяет выявлять рисковую ситуацию на предприятии 

путем анализа динамики основных показателей деятельности предприятия и оперативно 

оценивать возникшую рисковую ситуацию с помощью статистических методов. 

Ключевые слова: количественный анализ, нормативный, экспертная оценка, 

статистический метод, интегральный показатель, оценка; гибкое развитие; риски. 

 

The article attempts to examine the theoretical and methodological features of risk assessment 

in order to ensure the flexible development of an enterprise. A new integral approach to assessing the 

level of risk is proposed, which is based on the complex application of quantitative analysis methods, 

the normative method, the expert assessment method, and the statistical method. The method allows 

identifying a risk situation at an enterprise through the analysis of the dynamics of key performance 


